
Hunanladdiad
Jeremeia 29:11
-  Dw i'n gwybod yn union beth dw i wedi ei gynllunio ar eich cyfer chi, meddai'r Arglwydd. Dw i'n bwriadu eich bendithio chi, nid gwneud niwed i chi. Dw i am roi dyfodol llawn gobaith i chi.
Rhufeiniaid 6:23
-  Marwolaeth ydy’r cyflog mae pechod yn ei dalu, ond mae Duw yn rhoi bywyd tragwyddol yn rhad ac am ddim i chi, oherwydd beth wnaeth ein Harglwydd ni, Iesu y Meseia.
Mathew 11:28

-  "Dewch ata i, bawb sy'n cael eich llethu gan feichiau trwm, a rhof i orffwys i chi.
Barnwyr 9:54

-  Dyma fe'n galw ar y dyn ifanc oedd yn cario ei arfau, “Tynna dy gleddyf a lladda fi. Dw i ddim eisiau i bobl ddweud fod gwraig wedi fy lladd i.”

Felly dyma'r dyn ifanc yn ei drywanu gyda'i gleddyf, a bu farw.
1 Samuel 31:1-6
-  1 Dyma’r Philistiaid yn dod i ryfela yn erbyn Israel. Roedd rhaid i filwyr Israel ffoi o flaen y Philistiaid a syrthiodd llawer ohonyn nhw’n farw ar fynydd Gilboa. 2 Roedd y Philistiaid reit tu ôl i Saul a'i feibion. Llwyddon nhw i ladd ei feibion, Jonathan, Abinadab a Malcisua. 3 Aeth y frwydr yn galed yn erbyn Saul, a dyma’r dynion oedd yn saethu efo bwâu yn ei weld, a'i anafu'n ddrwg.

4 Dyma Saul yn dweud wrth y gwas oedd yn cario’i arfau, “Cymer dy gleddyf a thrywana fi. Paid gadael i'r paganiaid yma i'm lladd i, a gwneud hwyl am fy mhen.” Ond roedd gan y gwas ofn gwneud hynny. Felly dyma Saul yn cymryd y cleddyf ac yn syrthio arno. 5 Pan welodd y gwas fod Saul wedi marw, dyma fe hefyd yn syrthio ar ei gleddyf a marw gydag e. 6 Felly cafodd Saul a’i feibion, y gwas oedd yn cario ei arfau a’i filwyr eu lladd y diwrnod hwnnw.
Mathew 27:5

-  Felly dyma Jwdas yn taflu'r arian ar lawr y deml a mynd allan a chrogi ei hun.
Ioan 3:16

-  Ydy, mae Duw wedi caru’r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.
Rhufeiniaid 8:38-39
-  Dw i'n hollol sicr fod dim byd yn gallu’n gwahanu ni oddi wrth ei gariad e. Dydy marwolaeth ddim yn gallu, na’r un profiad gawn ni mewn bywyd chwaith. Dydy angylion ddim yn gallu na phwerau ysbrydol drwg. Dim byd yn y presennol nac yn y dyfodol. 39 Dim byd ym mhellteroedd eitha'r gofod nac yn nyfnderoedd y ddaear! Na, does dim yn y bydysawd yma greodd Duw yn gallu’n gwahanu ni oddi wrth gariad Duw yn ein Harglwydd ni, y Meseia Iesu!
Job 7:15-16

-  15 Byddai'n well gen i gael fy stranglo.  Mae marwolaeth yn well na bodolaeth.  16 Dw i wedi cael llond bol, does gen i ddim eisiau byw ddim mwy;  gad lonydd i mi, mae fy nyddiau'n mynd heibio fel mwg.
Ioan 10:10

-  Mae'r lleidr yn dod gyda'r bwriad o ddwyn a lladd a dinistrio. Dw i wedi dod i roi bywyd i bobl, a hwnnw'n fywyd ar ei orau.

